
Ọ waa bụ akọ ẹhu Nowa. Nowa 
bẹ bụ onye, dụ chịriri, bụru 
onye ụta l'adụa lẹ ndzụ iya 
lẹ ndu nteke ono yẹle Chileke 
tụkwaawho ọli. Chileke bya awhụ 
gẹ mgboko mebyishihuberu 
                         nkele madzụ nọ lẹ 
                                      mgboko 
                                      mebyishigewaru 
                                      onwowhe.



Ọo ya bụ Chileke sụ Nowa: “Mu chịpyawaru 
iya l'ime obu mu lẹ mu l'e-me tẹ madzụ 
l'owhu tọhu, o noo nkele iwhe jiru mgboko 
bụ iwhe ọkpehu; ọ bụru madzụ bẹ 
                 kparụ iya nụ. Sụa, mu 
                 l'e-mebyishi madzụ; 
                 mebyishia 
                 mgboko.”



Ọo ya bụ, gude oshi gofa kụa eze ụgbo, 
gụ ekebushia ya ekebushi t'o nwegeeru 
ime mkpu, gụ egude ụ̀nwù dachishia 
             ime iya mẹ azụ iya.



Ọ waa gẹ l'ịi-kụ ụgbo ono 
ndọwa: Ogologo iya 
l'a-dụ ụkporo nji-ẹka 
ugbo iri l'ise; 
ọsa iya adụ
ụkporo 

nji-ẹka 
ugbo labọ 
lẹ nji-ẹka 
iri; eli iya adụ 
ụkporo nji-ẹka 
ugbo labọ lẹ nji-ẹka iri.



“Gụ abya ahọo nri l'asalaa 
ya l'asalaa ya dobe t’ọ 
bụru nri, unu lẹ whẹ 
l'e-rije.” 



Gụ ahọo iwhe lile, nọ ndzụ ẹbo-ẹbo okee lẹ nyee; 
wobata l'ime ụgbo ono; dobe whẹ ndzụ                              
                 tẹ whẹ nọkube ghu.



Họta anụ, l'ẹte asọ nsọ ẹsaa ẹsaa okee lẹ 
nyee; l'ụdu iya l'ụdu iya. Gụ ahọta anụ, 
l'aasọ nsọ ẹbo-ẹbo okee lẹ nyee; 
l'ụdu iya l'ụdu iya.



Nowa yẹle ụnwu 
iya mẹe nyee ya mẹe 
unyomu ụnwu iya whẹ 
bahụ l'ime ụgbo ono 
gude gbalaarụ utso ono.



L'awha kwe Nowa ụnu awha 
l'ụkporo awha ugbo labọ, g'ọnwa 
nke ẹbo dụlewho l'abalị iri l'ẹsaa 
gẹdegede bẹ ọgba mini ime ime alị 
gbafushihuru; a gụhashia ẹnya mini, 
dụ l'akpamigwe ghebekota ọnu.



Igweli chịa mini ebee-ebee lẹ mgboko; 
ụkporo abalị ugbo labọ, eswe l'ẹnyashi. 



Mini ono l'etselewho 
kụlakula lẹ mgboko; ụgbo 
ono l'esewhe l'eli mini ono.



Mini ono l'etselewho aka shii eje eje lẹ mgboko; 
tụko ugvu, dụkota igwe lẹ mkpula gbamikota.
Iwhe lile, nọkota l'eli mgboko, nọ ndzụ, 
l'atụ ume l'imi nwụshihukota.



Ọle Chileke nyatalẹru-a Nowa mẹe 
anụ-ẹgbudu mẹe élwù ono, whẹ l'iya 
nọkota l'ime ụgbo ono. Chileke bya 
emee tẹ whẹrewhere wata ewhewhe 
lẹ mgboko; mini ono wata alabọ.



Ọ bya atụhaa ndo ẹka, 
o whefu jeshia t'ọ marụ 
mini ono; ọ tahụ-gewaru 
l'eli mgboko.



O be g'ọnwa ẹbo dụ l'ụkporo abalị l'abalị ẹsaa; alị 
kpọ-gewaa nkụ ree. Oo ya bụ, Chileke sụ Nowa:
“Unu lụfuta l'ime ụgbo ono; gụ lẹ nyee 
           ghu mẹe ụnwu ghu mẹe unyomu 
                            ụnwu ghu whẹ, bụ 
                                   ndu gụ lẹ whẹ 
                                   tụkoru nọdu.”



Nowa bya atụaru 
Onye-Nwe-Ọha 
ẹnya-mgbẹja. Ọ 
họta anụ, l'ẹte asọ 
nsọ yẹle ẹnu, l'ẹte 
asọ nsọ, gude gbaarụ 
Onye-Nwe-Ọha ẹja 
ọkpokota-iwhe-ọku l'owhu 
l'ẹnya-mgbẹja ono.



Chileke sụ: “Ọ 
waa iwhe l'a-nọ 
egoshi ọgbandzu 
ono, mu l'unu gbarụ 
mẹe ọwhu mu l'iwhe 
nọ ndzụ, unu l'iya tụkoru 
nọdu gbarụ, mbụ ọgbandzu

ono, l'a-dụ rwua 
          l'ọgbo ọwhu l'e-je   
          abya l'atatiwhu: Mu 
          dobewaru evu-mini                
mu l'akpamigwe. Ọo-nọ 
egoshi ọgbandzu ono, mu 
lẹ mgboko l'owhu gbarụ.”



Nteke mu meru 
t'igweli kpua 
ekpukpu, evu-mini 
fụta l'urwukpu; mu 
anyata ọgbandzu ono, 
mu l'unu gbarụ mẹe ọwhu

mu l'iwhe lile, nọ 
ndzụ l'ụdu iya l'ụdu 
iya gbarụ nke ọwhu 
bụ lẹ mini ta abyadụ 
l'abyabaa utso bya 
erigbushia iwhe nọ 
ndzụ ọdo.



Tọ dụ iya bụ, Chileke 
bya agọru ọnu-ọma nụ 
Nowa yẹle ụnwu iya sụ 
whẹ: “Unu zụ̀a azụ̀zù 
kabaa l'igwe, unu zụ̀a 
zù ̣-jia mgboko.”



Ụnwu Nowa, shi l'ụgbo 
ono lụfuta bụ Shemu mẹe Hamu 
mẹe Jafẹti. Hamu bụ nna Kenanu. 
O noo unwoke ẹto, Nowa nwụtaru 
ndono. Ọ bụru l'ẹka whẹ 
bẹ madzụ shi bakashịhu 
dzurumgboko l'owhu. 



3 60

Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa 
lanụ, o nwe kpụ nke ọwhu bụkwanu  

onye wowaru onwiya ye Nwa iya ono 
l'ẹka t'onye ọbu ba ala l'iyi. O                     
chia ndzụ tututu-mịmimi bẹ                           

onye ono l'e-nwe.



Romu 3:23 O noo lẹ madzụ lile mewaru iwhe-dụ-ẹji, 
shi nno nafụ onwowhe ugvu ka l'ugvu, Chileke 

meru tẹ ya kwabẹ whẹ.

Romu 6:23 O noo nkele ụgwo oome iwhe-dụ-ẹji l'akfụje 
madzụ bụ ọnwu. Obenu l'iwhe ọma, Chileke l'a-nụ bụ 

ndzụ tututu-mịmimi ọwhu shi l'ẹka Onye-nwe-anyi 
Jisọsu Kuráyisutu.

Híburu 9:27 Iwhe dụru madzụ bụ lẹ madzụ nwụhufutaje 
ugbo lanụ kpụ. Ọ nwụhuwaa ugbo lanụ ono, iwhe ọdo 

l'e-mefua bụ lẹ Chileke l'e-kpe iya ikpe.



Éfesọsu 2:8,9 Ọo l'ọo lẹ Chileke l'emenuka eze-iwhe-ọma 
meru g'o gude ọ dzọo unu. Adzọta ono, a dzọtaru unu shi 

l'ekwekwe unu kweru. Ọ tọ dụkwa iwhe unu 
l'eyekwabaa ya. Adzọta ono ta abụkwa obunggo iwhe unu 

setaru l'anya. Ọlekwawho iwhe-ọma, Chileke meru unu 
ẹwoma. Tọ hẹ l'ọo nke ree, unu l'eme. Ọo ya bụ tọ bọ 

dụkwa onye l'e-je oku onwiya.

Romu 10:9,10 Nteke ọ -bụ l'i gude ọnu ghu kfua ya kfushia 
ya ike l'ẹka ndu ọdo nọ l'ọo Kuráyisutu bụ Onye-Nwe-Ọha 
ọbu; gude obu ghu g'ọ ha kweta lẹ Chileke meru iya, o shi 
l'ọnwu teta nọdu ndzụ, bẹ Jisọsu ọbu l'a-dzọfutakwa ghu.

O noo nkele onye gude obu iya g'ọ ha woru onwiya ye 
Kuráyisutu l'ẹka, bẹ Chileke l'a-gụ onye ono l'onye dụ 

chịriri, tẹmenu onye gude ọnu iya kfua ya l'ẹka ndu 
ọdo nọ bẹ Kuráyisutu l'a-dzọfutakwawho.



Jọnu 3:16,17 Lẹ Chileke bẹ yenukaru ndiwhe obu, 
yetabe whẹ iya nke ọwhu ọ nụru Nwa lanụ, o nwe 

kpụ nke ọwhu bụkwanu onye wowaru onwiya ye Nwa iya 
ono l'ẹka t'onye ọbu ba ala l'iyi. O chia ndzụ tututu-mịmimi 
bẹ onye ono l'e-nwe. Iwhe Chileke kwoberu zhi Nwa iya t'ọ 
bya lẹ mgboko-o ta abụkwa t'ọ bya ekpelahaa ndiwhe ikpe. 

Iwhe ọ byaturu kwa t'e shi l'ẹka iya dzọo ndiwhe.

1 Jọnu 5:11-13
Ẹka-ebe ọbu bụ lẹ Chileke nụru anyi ndzụ tututu-mịmimi 

mẹe lẹ ndzụ ono bụ l'ẹhu Nwa iya b'o shi.
Onye yẹle Nwa Chileke ono tụgbaru bụru nnanụ bẹ 

nweekwaru ndzụ ono, ọle onye yẹle Nwa ono l'ẹte atụgbaa 
bụru nnanụ te enwekwa ndzụ ono. 

Sụa, iwhe-e mu l'ede bẹ bụkwa unubẹdua unu lẹ Nwa 
Chileke tụgbaru bụru nnanụ bẹ mu l'ederu iya nggẹ unu 

makwanụru l'unu nwewaa ndzụ tututu-mịmimi ono.

